
FROM THE HISTORY OF PHARMACEUTICAL TRADITIONS IN TURKESTAN IN

THE SECOND HALF OF THE 19TH AND THE EARLY 20TH CENTURY

Shirinova Nargiza Faxritdenbek qizi
Researcher at the Institute of History of the Academy of Sciences

Abstract. This article presents information on the state of the field of pharmacology, which was a key component
of folk medicine practiced in Turkestan in the second half of the 19th and the early 20th century. The study
examines issues related to the use of natural products in the preparation of medicines — in particular, medicinal
herbs, mineral substances, and various animal parts — as well as the locations where these materials were
obtained and supplied. Based on historical evidence, the article reveals data on the composition of medicines used
in the treatment of diseases, as well as the methods and tools employed in their preparation.

Keywords: folk medicine, healer, pharmacology, medicinal herbs, mineral substances, simple medicines,
compound medicines.

XIX ASR IKKINCHI YARMI - XX ASR BOSHLARIDA TURKISTONDA
DORISHUNOSLIK AN’'ANALARI TARIXIDAN

Shirinova Nargiza Faxritdinbek qizi
Fanlar akademiyasi Tarix instituti tadqiqotchisi

Annotatsiya. Ushbu maqolada Turkistonda XIX asr ikkinchi yarmi - XX asr boshlarida amalda bo‘lgan xalq
tabobatining asosiy bo‘g‘ini hisoblangan dorishunoslik sohasining holatiga oid ma’lumotlar keltiriladi. Dori
tayyorlashda foydalanilgan tabiiy mahsulotlar xususan, shifobaxsh giyohlar, mineral ma’danlar, turli xil hayvon
a'zolarining yetishtirish va olib kelish manzillariga oid masalalar tadqiq etilgan. Kasalliklarni davolashda
go‘llanilgan dorilarning tarkibi, ularni tayyorlash usul va vositalariga oid ma’lumotlar tarixiy faktlar orqali ochib
berilgan.

Kalit so‘zlar: xalq tabobati, tabib, dorishunoslik, shifobaxsh giyohlar, mineral ma’danlar, soda dorilar, murakkab
dorilar.

DOI: https://doi.org/10.47390/SPR1342V5111Y2025N10

Kirish. Qadimdan biron-bir dardni yengishda, birinchi yordam choralarini ko‘rishda eng
avvalo tabiat unsurlariga murojaat qilingan. Mashhur hakim Gippokrat bu haqda to‘xtalib:
“Tabiat davolaydi, tabib esa yordam beradi”, - degan edi. Dastlab, o‘simliklarning shifobaxsh
xislatlari tasodifan aniglangan bo‘lsa, keyinchalik doimiy kuzatuvlar va sinovlardan o‘tib
shifobaxsh o‘simliklar hagidagi ma’lumotlar ko‘payib, mukammallashib borgan va tabobatda
qgo‘llanila boshlagan[1;4-b]. Abu Rayhon Beruniyning “As-Saydana fi-t-tib” (“Tabobatda
dorishunoslik kitobi”), Abulg‘ozi Bahodirxonning “Manofe’ ul-inson” asarlarining yaratilishi
Turkistonda dorishunoslik ilmining paydo bo‘lishi va keyingi avlodlarga yetkazish uchun zamin
yaratgan. Tib ilmi bilan shug‘ullanuvchi olimlar tomonidan o‘lkaga xos kasalliklarni davolashda
istigomat gilayotgan hududdagi giyohlar, ma’danlar va hayvonot olamiga murojaat qilish eng
samarali usul ekanligini ta’kidlovchi nazariyani ilgari surganlar.

48


https://doi.org/10.47390/SPR1342V5I11Y2025N10

SCIENCEPROBLEMS.UZ-ljtimoiy-gumanitar fanlarning dolzarb muammolari Ne 11 (5)-2025

Muhokama.Dori vositalarining aksariyat gqismi Turkiston hududida yovvoyi tarzda
uchragan yoki maxsus yetishtirilgan, ba’zilari esa boshqa mamlakatlardan olib kelingan.
Ahamiyatli jihati shundaki, dori sifatida qo‘llanilgan tabiiy vositalarning katta qismi Turkiston
tabiatiga xos bo‘lganligi dorishunoslik tarmog‘ining yanada rivojlanishiga va kasalliklarni
davolashdagi yutuqlarga asos bo‘lgan. Tadqiqotchi A.Kolosov tabiblar tomonidan
foydalaniladigan 227 xil shifobaxsh giyohni o‘rganib, ulardan 113 tasi Turkiston tabiatiga,
62 tasi Hind tabiatiga, 12 tasi Xivaga, 12 tasi Xitoyga, 9 tasi Buxoroga, 7 tasi Fors yerlariga,
6 tasi Arab olamiga, 1tasi Misr tabiatiga, 4 tasi Yevropa florasiga va 1tasi Afg‘on florasiga
taallugli ekanini ta’kidlagan[2;45-b].

Ushbu dori vositalari arab, yunon va fors dorishunosligiga oid manbalarda ham qayd
etilgan bo'lib, ingliz tadqiqotchisi Yu.Skayler Turkiston dorilari hamma musulmon
mamlakatlarning dori-darmonlari bilan bir xil tabiatga ega bo‘lib, ushbu dorilar arablar bilan
kirib kelgan, degan fikrni ilgari suradi. U tadqiqotlarida keltirgan 226 ta dorivor o‘simlikdan
kamida 210 tasi buyuk arab shifokori Ibn Baytar va uning zamondoshlariga, 172 tasi Dioskrid
va Galenga tanish bo‘lganligini qayd etgan. Yu.Skaylerning ta’kidlashicha, 226 ta dori-
darmondan 12 tasi Xitoydan, 62 tasi Hindistondan Kkeltirilgan. Ulardan yetmish bittasi
Toshkentda yetishtirilgan yoki yovvoyi holda o‘sgan, elliktasi Samarqand va Buxorodan,
ba’zilari Xiva, Qo‘qon va Afg‘onistondan olib kelingan. E’tiborli jihati shundaki, ulardan yettitasi
fors diyoridan, oltitasi Arabiston va Turkiyadan, biri Misr va to‘rttasi Yevropadan olib kelingan.
Yevropadan keltirilgan dori-darmonlar o‘lka uchun yangilik bo‘lmay, balki uzoq vaqtlardan beri
tabiblar tomonidan qo‘llanib kelayotgan mahsulotlar hisoblangan[3;63-b]. Demak, Turkiston
o‘lkasining Yevropa va qo‘shni mamlakatlar bilan o‘zaro iqtisodiy munosabatlari milliy
tibbiyotning muhim bo‘gini bo‘lgan dorishunoslik sohasining rivojlanishiga va yanada
takomillashib borishiga turtki bo‘lgan.

Ba’zida qo‘shni mamlakatlardan kelgan tabiblar Turkiston hududida uchramaydigan
noyob dori vositalarini olib kelish va ular yordamida kasallarni davolash orqali aholini o‘zlariga
jalb qilishga harakat qgilganlar. Xususan, Farg‘ona vodiysida Qoshg‘ardan kelgan dungan
tabiblari o‘zlari bilan yosh va yumshoq bo‘lgan morol yoki izyubr shohi va jenshen ildizini olib
kelganlar va u bilan kasallarni davolaganlar. Dungan tabiblari tomonidan ushbu mahsulotlar
hattoki oflikni tiriltira olish xususiyatiga ega deb baholangan[4;244-b]. Bu kabi noyob
o‘simliklarni boshqa mamlakat tabiblari tomonidan olib kelinishi Turkiston aholisi e’tiborini
tortish va ishonchini qozonish uchun xizmat qilgan.

19-yuzyillik ikkinchi yarmi — 20-yuzyillik boshlarida Turkistonda dori-darmonlar uch
xil vosita orqali tayyorlangan. Bular o‘simliklar, tabiiy ma’danlar va hayvonot olami. O‘simlik
orqali. Turkiston tabiatidagi o‘simlik dunyosiga tegishli deyarli har bir daraxt, giyoh va mevalar
shifobaxsh hisoblangan. Dorivor giyohlar uch xil usulda tarqalgan bo‘lib, birinchisi — maxsus
o‘stiriluvchi, ikkinchisi — yovvoyi tarzda o‘suvchi, uchinchisi - boshqa mamlakatlardan
keltiriluvchi o‘simliklar hisoblangan. Dori tayyorlashda tog‘-u toshlarda o‘suvchi giyohlardan
tortib aholi hovlisidagi o‘sma, rayhon kabi oddiy o‘simliklardan ham foydalanilgan. Dori
tayyorlashda o‘simliklarning guli, poyasi, bargi, ildizi, urugi va yog'dan, daraxtlarning
po‘stlog‘i va shirasidan, mevali daraxtlarning nafaqat mevasi, balki novdasi, barglari, danagidan
foydalanilgan. Shifobaxsh giyohlardan yantoqshakar, sunbul, arpabodiyon, isiriq, xardal,
ko‘knori, bug'doy, aloe, nazla o'ti, qizilmiya, mingdevona, yasmiq, mingtomir, zirk va boshqa
shu kabi ko‘plab dorivor giyohlardan keng foydalanilgan. Daraxt po‘stloglaridan sandal daraxti

po'‘stlogi turli malhamlarda va damlamalar tayyorlashda, maxsus daraxt tanasidan
tayyorlanuvchi misvok esa tish tozalash vositasi sifatida qo‘llanilgan.

Ushbu o‘simliklarni tabiblar tashqi ko‘rinishi, hidi va ta’midan aniqlashda katta tajribaga
ega bo‘lganlar. O‘simliklarni tabiblarning o‘zlari, oila a’zolari va shogirdlari yordamida terib
dori uchun tayyorlaganlar. O‘simliklarni tozalash, quritish, hab dorilar yasash, damlamalar
tayyorlash tabib va uning oila a’zolari yordamida bajarilgan. Dori vositalariga qo‘shiluvchi ba’zi
mahsulotlar, shuningdek, xorijdan keltiriladigan dorilar attorlar orqali sotib olingan. Demak,
tabib bir vaqtning o‘zida kasallarni gabul qilish va davolash ishlarini amalga oshirishi bilan
birga dorishunoslik bilan ham shug‘ullangan.

Shuningdek, tabiblar uchun tabiiy ma’danlarning shifobaxsh xususiyatlari va ulardan
dori tayyorlash jarayoni yaxshi ma’lum bo‘lgan. Turkiston tabiblari navshodir, qo‘rg‘oshin,
simob, achchiqtosh, oltingugurt, mis, kinovar (simob rudasi), ruh kuporosi va boshqa mineral
moddalar bilan tanish bo‘lganlar va ularni dorishunoslikda qo‘llaganlar[5;277-b]. 19-yuzyillik
oxirlariga kelib Turkiston hududida zamonaviy turdagi dorixonalarning ochilishi tabiblarning
yangi kimyoviy moddalarni tanish va oz amaliyotlarida qo‘llashda turtki bo‘lgan. Xususan,
tabiblar tomonidan qo‘shimcha ravishda mishyak, xinin va fuksin kabi moddalar qo‘llana
boshlangan[6;148-b]. Rus tadqiqotchilari bezgak kasalligida asosiy dori vositasi sifatida
go‘llaniluvchi xinin preparatini turkistonliklarga ruslar tanishtirgan desalarda, [.Yavorskiy
Buxoro tabiblari va aholisi xinin preparati va uning foydasi haqida avvalroq bilganliklarini
ta’kidlaydi[7]. Xinin preparati Turkiston hududiga Hindistondan juda cheklangan miqdorda
olib kelinib, kasalliklar avj olgan vaqtda ushbu mahsulotni topish aholi va tabiblar uchun
qiyinchilik tug‘dirgan. Jumladan, o‘lkaga bezgak kasalligi tarqagan vaqtda rus shifokorlaridan
xinin dorisini so‘rab kelganlar ko‘p bo‘lgan, ammo shifokorlar tomonidan aholiga ushbu
mahsulotni berish ta’qiqlangan.

Milliy tib dorishunosligida o‘ziga xos o‘ringa ega bo‘lgan mumiyo mahsuloti Turkiston
tabobatida keng qo‘llanilgan. Mumiyo tabobatda qo‘llanilishi bilan bir qatorda, har bir
xonadonda saqlangan va safarga chiqilganda u zaruriy ehtiyoj sifatida olib ketilgan.
19-yuzyillikning ikkinchi yarmi - 20-yuzyillik boshlarida mumiyo, asosan, lat yegan va singan
suyaklarni tuzatishda qo‘llanilgan. Umuman olganda, mumiyoning shifobaxsh xususiyatlari
keng bo‘lib, ma’lum bir kasallikda hech qanday dori vositasi naf bermasa, bemor mumiyoni igna
uchi miqdorida, bemor necha yoshda bo‘lsa, shuncha kun davomida iste’'mol qilish an’anasi
mavjud bo‘lgan. Mumiyo Turkiston hududiga Xitoy, Hindiston va Tibetdan Kkeltirilib, tilla
og'irligi hisobida baholangan[8;85-b].

Tabobatda nafagat o‘simliklar va ma’danlar, balki hayvonot olamidan ham dori
tayyorlashda foydalanilgan. Bunda sut emizuvchilar — qo‘y, ot, sigir, echki, tuya; qushlardan -
chumchugq, bedana, hudhud, qumri; sudralib yuruvchilar, mayda hasharotlar chumoli, chigirtka,
chuvalchang, qisqichbaga va boshqa ko‘pgina jonzotlarning go‘shti, terisi, suti, qoni, tuki,
hasharotlar uyasi, zahri, hattoki tezagidan dorilar tayyorlangan. Qushlar va uy hayvonlari
xususan ot, o'y, echki kabilarning suti va yog‘lari ichki kasalliklarda hamda tashqi jarohatlarda
keng qo‘llanilgan. Xususan, “Turkiy tibbiyot” asarida kishining qorni quruq-issiqdan og‘risa
qo‘y suti bilan dolchinni qaynatib ichish, kozdan yosh oqgib to‘xtamasa echkining yungini
ko‘ziga yopish, tish og'rigida ilonning po‘stini sirka bilan gaynatib tishga yopish, qorin va
oshqozon og'riglarida ot sutini qaynatib ichish, karlikda va quloq og‘rig‘ida ho‘kizning o‘tini
sirka bilan qaynatib qulog‘iga tomizish kabi davolar keltirilgan[9;33-b]. Ot va qo‘y yog‘i hamda

po‘st dumbasi singan va chiggan suyaklarni bitirishda eng yaxshi vosita hisoblanib sinigchilar
tomonidan doimiy qo‘llanilgan[10; 67-b].

Hasharotlar va yovvoyi hayvon a’zolari esa ko‘proq tashqi qo‘llov uchun buyurilgan
hamda ulardan turli quyuq dorilar tayyorlangan. Xususan, quritilgan va qaynatilgan kaltakesak
turli yaralarda, ayiq va yo‘lbars yog‘i bod kasalligida, burgut jigari suvdan qo‘rqish kasalligida
tavsiya qilingan. Turkistonlik aholi orasida yashil qo‘ng‘izcha (shpanka) hasharoti keng
tarqalgan bo‘lib, undan tabiblar turli dorilar tayyorlashda keng foydalanganlar. Yashil
qo‘ng‘izning quritilgan shaklidan tabobatda turli malhamlar tayyorlashda foydalanilgan.
Toshkent atrofi aholisi bu qo‘ng‘izni tanani tetiklashtirish, kuch yig‘ish maqgsadida ichga qabul
qilishgan[4; 259-b]

Zaharli hasharotlar, ilon va chayonning yog'‘i yoki zahridan ham dorilar tayyorlangan.
Xususan, Mahmud Yayfoniy buyrak kasalliklarida “ma’juni aqrab” dori vositasini tavsiya etadi.
Ushbu dori chayonning kuli va bir nechta shifobaxsh giyohlarni asal bilan aralashtirib
tayyorlangan. Yayfoniy ushbu dori vositasi juda foydali ekanligini ta’kidlab, uni hatto bolalarda
ham qo‘llash mumkin ekanligini yozgan[11; 25-b]. [lon po‘stlog‘i esa turli jarohat va yaralarni
tezroq bitirishga yordam bergan.

Inson tanasidagi ortiqcha qonni chiqarib yuborishga yordam beruvchi zulukdan ham
Turkiston milliy tibbiyotida keng foydalanilgan. Zuluk solish usuli ko‘pgina kasalliklarda
qo‘llanilgani uchun aholining 0‘zi ham bu borada yetarli tajriba to‘play olgan. Shu sababli zuluk
qo‘yish muolajasi aholi tomonidan tabib tavsiyasisiz ham bajarilgan. Zuluk Turkistonning
ko‘pgina ko‘llarida tabiiy ravishda ko‘paygan. Xususan, A.Fedchenko Kattaqo‘rg‘on yaqinidagi
Chariq ko‘lga borganida u yerda aynan tibbiyot zuluklarini uchratadi va bu ko‘lning zuluklar
ko‘payishi uchun qulay ekanini ta’kidlaydi. Zuluk, hattoki rus shifokorlari va harbiylari
tomonidan ham qo‘llanilgan va ijobiy natijalarga erishilgan. Samarqand yaqinidagi
Kattaqo‘rg‘on harbiy lazaretiga shifokor Batirshin zulukni birinchilardan bo‘lib tanishtiradi va
ushbu lazaretdagi harbiylar uni davo sifatida qo‘llaydilar. Ammo ular zulukni yetilish va
ko‘payish joyini aniq bilmaganliklari uchun uni tatar savdogarlaridan sotib olganlar[12;287-b].

Turkiston tabiblari yuqorida keltirilgan tabiiy vositalar orqali dorilarning bir qancha
ko‘rinishdagi turlarini tayyorlaganlar. 19-yuzyillikning ikkinchi yarmi — 20-yuzyillik boshlarida
ham an’anaviy tarzda dorilar ikki xil ko‘rinishda mavjud bo‘lgan. Ya’ni bular sodda va murakkab
dorilar. Sodda dorilar fagatgina bitta mahsulotni dori sifatida qo‘llanilishi bo‘lsa, murakkab
dorilar esa ikki yoki undan ortiq mahsulotni qo‘shib turli usullar orqali tayyorlangan dorilar
hisoblangan. Ushbu dorilarning ba’zilari fagat ma’lum kasallikni davolashda, ba’zilari esa bir
vaqtda bir gancha kasalliklarni davolash uchun qo‘llanilgan. Xususan, yo‘talni davolash uchun
nok urugini gaynatib ichish, karlikda esa nok urug'ining yog'ini qulogqa tomizish
buyurilgan[9;25-b].

Sodda dorilar ma’lum bir o‘simlik yoki ma’danni shifolik xususiyatiga qarab turli
kasalliklarda qo‘llanilgan. Xususan, yo‘talni ketkazish uchun anjirni yaxshilab gaynatib,
suvidan ajratib, uch kecha-kunduzdan keyin ushbu anjirni yeyish kabi sodda tavsiyalar
beriladi[9;25-b].

Murakkab dorilar esa ushbu sodda dorivor o‘simlik va ma’danlarni qo‘shish orqali
tuzilgan yangi dori vositasidir. Murakkab dorilar 10 tadan 70 tagacha mahsulotdan iborat
bo‘lishi mumkin bo‘lgan. Ammo keyinchalik ushbu vositalarning ko‘p qismi kamayib yoki yo‘q
bo‘lib ketishi natijasida ularni topish qiyin bo‘lgan. Shu sababli ularning o‘rnini bosuvchi

vositalar yordamida murakkab dorilar tarkibi tabiblar tomonidan soddalashtirilgan.
19-yuzyillikning ikkinchi yarmi - 20-yuzyillik boshlarida Turkistonda tayyorlanuvchi
murakkab dorilarning tarkibi 3 tadan 10 tagacha bo‘lib, ularning aksariyatini ushbu hududning
o‘zidan topish mumkin bo‘lgan[13;143-b].

Dorilar iste'mol qilinadigan va iste’'mol qilinmaydigan turlarga bo‘lingan. Iste’'mol
qilinadigan dorilarga qaynatmalar, damlamalar, sharbatlar, shiralar, hab dorilar, talqon dorilar,
kulchalar, kukun dorilar, murabbolar, surgi dorilar, ma’junlar kirgan, iste’'mol qilinmaydigan
dorilarga esa malhamlar, bog‘lamalar, surtma dorilar, yog'lar, koz dorilari, quloq dorilari,
tishga qo‘yiladigan dorilar, tomoq chayish uchun dorilar, oyoq vannalari va ichki a’zolar uchun
vannalar kirgan.

Ularning har biri turli kasalliklarda turlicha qo‘llanilgan. Bosh va ichki kasalliklarda
gaynatma, damlama, hab dorilar berilgan bo‘lsa, teri kasalliklari, yarali kasalliklarda, tomir
kasalliklarida tashqi qo‘llaniluvchi dorilar tavsiya etilgan. Ba'zi kasalliklarda esa har ikki tur
dorilardan foydalanilgan. Xususan, buyrakda qum paydo bo‘lganda uzum daraxtini kuydirib
kulini temirtikan mevasining olti boshi bilan mesh to‘la suvda gaynatib, shirasini olib yetti
qoshiq mazkur kuldan qo‘shib ichish va kulini qizdirishda qo‘llash buyurilgan. Shu bilan birga,
ushbu qaynatmani buyrak ustiga qo‘yish yoki suviga o‘tirish juda foydali hisoblangan[11;65-b].
Demalk, bitta dori vositasidan bir necha shaklda turli xil kasalliklarni davolashda foydalanilgan.

Murakkab dorilarning ba’zilari o‘ziga xos nomlarga ega bo‘lib, tabiblarga qulaylik
tug‘dirish magsadida, shu bilan birga dori nusxasi sifatida tibbiy asarlarda shu nomlar bilan
atalishi an’anaga aylangan. Xususan, sikanjubin - sirka va asaldan tayyorlangan murabbo,
taryoqi kabir - yetmish xil modda qo‘shilgan murakkab dori nomi, gulob - atirgul suvini
anglatgan. Shuningdek, tabiblar tayyor dori nusxalaridan tashqari o‘zlarining tajribalari orqali
yangi turdagi murakkab dori vositalarini yaratganlar va ularni maxsus nom bilan ataganlar.
Xususan, tibbiy asarlarda qadim tabiblarga hos Dioskaridning 56 xil o‘simlik va ma’dandan
iborat “Najot beruvchi dorisi”, Jolinusning “Davoi al-kurkum”, Roziyning “Habbi atoi” (“Ilohiy
drajje”) dori nusxalari nomlari uchraydi[14;94-b].

Natijalar.19-yuzyillikning ikkinchi yarmi - 20-yuzyillik boshlarida, garchi kimyoviy
vositalar Turkistonga kirib kela boshlagan bo‘lsa ham, tabiblar tarixiy an’analarni saqlab qolgan
holda bemorlarni davolash va dori-darmonlar tayyorlashda tabiiy vositalardan foydalanganlar.
Turkistonning mineral moddalarga va turli-tuman shifobaxsh o‘simliklarga boyligi mamlakatda
dorishunoslikning keng rivojlanishiga turtki bo‘lgan. Dori vositalari shifobaxsh giyohlar,
mineral ma’danlar, turli xil hayvon a’zolari, sudralib yuruvchilar va hasharotlardan
tayyorlangan. Tabiblar tabiiy giyohlar va ma’danlarning shifobaxsh xususiyatlariga oid ilmlarni
chuqur egallaganlar.

Demak, Turkistonda mavjud bo‘lmagan dori vositalari asosan Xitoy, Hindiston, Eron,
Afg'oniston va Arabiston kabi qo‘shni mamlakatlardan keltirilgan. Xususan, Hindistondan halila
daraxti mevasi, dolchin daraxti po‘stlog‘i, bozbosa, zanjabil, galampirmurch, kundur, kuchala,
limon, aloe, sobeston, tomir o‘simliklari, Xitoydan mumiyo, so‘rayravon, cho‘pi-chin, arab
mamlakatlaridan Misr novvoti, sanoyi makka, charm-dori, bihe marjon kabi dorivor vositalar
olib kelingan. Arabiston hududidan Kkeltiriluvchi mahsulotlar asosan Makka va Madina
shaharlariga borgan ziyoratchilar orqali yetkazilgan. Xususan, ziyoratchilar buqoq kasalligida
go‘llaniluvchi dengiz o‘ti va marjonni Qizil dengizdan yig‘ib olgan arab savdogarlaridan sotib
olganlar. Buxoroning o‘zidan ham ba’zi Turkiston o‘lkasida uchramaydigan mahsulotlar igir,

52



SCIENCEPROBLEMS.UZ-ljtimoiy-gumanitar fanlarning dolzarb muammolari Ne 11 (5)-2025

saqgich, so‘zach Kkabi o'simliklar, shuningdek Erondan mashhur zaharlanishga qarshi
qo‘llaniluvchi va umumiy quvvat beruvchi tiriyak dori vositasi olib kelingan[15;49-b].

Xulosa. Turkiston tabiatidagi deyarli barcha giyoh va ma’danlar turli xil kasalliklarni
davolashda samarali qo‘llanilgan. Garchi, mamlakatda ilk zamonaviy dorixonalar ochilgan
bo‘lsa-da, sinalgan an’anaviy dorishunoslik xalq orasida oz orinini yo‘qotmadi. Dori
tayyorlashda faqatgina tabiiy moddalar: shifobaxsh giyohlar, mineral ma’danlar, hayvonot
olamidan keng foydalanilgan. Dori tayyorlash bilan tabiblarning o‘zlari tibbiy an’analar asosida
shug‘ullanganlar va sodda hamda murakkab dori turlarini tayyorlay olganlar. Dorivor giyohlar
yovvoyi tarzda o‘sgan, maxsus o‘stirilgan yoki boshqa mamlakatlardan olib kelingan.

